
Бройлер – тез өсіп жетілетін, еті жұмсақ та дәмді болып келетін, 
азықтандыру шығындары оны өсірушіге неғұрлым арзанға түсетін тауық 
түрі. Әдетте бройлер тауығын 6-9 аптаныңішінде, салмағы 1,5-2 
кгжеткенкездесойып, пайдаланады. Бройлер еті диеталық тағам түріне 
жатады [1].  

Бройлер өндірісінде етті балапандарды өсіруде негізінен үш 
технологиялық жүйені қолданады. Оған бройлерді еденде, клеткалы 
батареяда, торша еденде өсіру жатады.  

Бройлер шаруашылықтарында бройлер етті балапандарын бір күндігінен 
бастап сойғанға дейін үлкен көлемдегі құс қораларында орналастырады.  

Терең төсемеде бройлерлерді өсіру кезінде құс қорасын балапандардың 
біржасты партиясымен толтырады, еден ауданының 1 м2-на тәуліктік жастан 
10-апталық жасқа дейін 18 бас есебінен алынады. Әрбір брудер астына 500 
бас отырғызылады. Брудерлер маңайында шатыр шетінен 0,6-0,7 м ара 
қашықтықта биіктігі 40 см арнайы шымылдықты орнатады, олар 
балапандарды желден қорғайды.  

Мұнымен қоса құстарды қалың жиналмайтын төсенішті едендерде ұстау 
кезінде айтарлықтай кемшіліктер кездеседі. Біріншіден бұл тәсілмен ұстаған 
кезде, құстар белгіленген ұяларға жұмыртқаламай еденге түсіріп, олар 
ластанып тек тағамдық қана емес инкубациялық сапасын төмендетеді және 
жұмыртқаларды жинау қыйынға түседі. Екіншіден, құстардың саңырық 
араласқан төсеніштермен ылғый денесі түйісіп, шоқып жеп альминтарлы 
(іштен) инфекцияға және инвазиялық (құрт) ауруларға шалдығуына қауіп 
төндіреді. Үшіншіден, құстарды бұл тәсілмен ұстағанда төсенішті ұзақ 
алмастырмағанның нәтижесінде, онда улы газдардың мөлшері көбейіп кетпеу 
үшін өте көп жаңа төсеніш қоры қажет болады (жылына әр құсқа 5-6 кг) [2].  

Арнайы клеткаларда құстарды ұстау тәсілі құс шаруашылығында, 
әсіресе ірі өндірістерде (фабрикалар) кең таралған. Бұл тәсілмен ұстау 
кезінде арнайы клеткалы батареялар (тізбегі) жасалып қораның ішіне бірден 
бес қабатқа дейін аралықтарынан жол қалдырып орналастырылады. Ол үшін 
құстарды жекелеме, шағын топпен (2-10 басқа дейін) және ірі топпен 



(бірнеше ондық) ұстауға арналған цинкпен көмкерілген сымдардан клеткалар 
жасалып тізбектеп орналастырылады.  

Кәзіргі кезде клеткалы батареяларда барлық негізгі технологиялық 
процесстер: азық жеткізу, суару, жұмыртқа жинау, саңырық тазалау, жуу, 
дезинфекциялау т.б. механикаландырып және автоматтандырылған. 
Клеткаларды қорада орналастырылуы тігінен және сатылы немесе каскадты 
жасалады. Құстарды клеткалы батареяларда ұстағанда, олардың орналасу 
қабатына байланысты, еденде ұстағанмен салыстырғанда 2-4 есе, қораның 
сиымдылығы артады. Онымен қоса клеткалы батареяларда құстарды ұстау 
кезінде жұмыртқалаудың жыл мезгілдеріне бөлінуі жойылады, өндірістің 
санитарлық жағдайы жоғарлайды, құстардың денсаулығын мезгілді бақылап 
отыруға қолайлы болып, азық шығыны кеміп, оларды ұстап ветеринариялық-
зоотехникалық жұмыстарды жүргізуге мүмкіншілік туады. Клеткалы 
батареяларда ұстағанда технологиялық процессті механикаландыру және 
автоматтандырудың нәтижесінде еңбек өнімділігі жоғарлайды [3, 4].  

В.Б.Хон, В.А.Пепелина [5] айтуы бойынша 1 м2 еден алаңына 15,5 бас 
бройлер- балапанын отырғызуға болады. Авторлардың ұсынған отырғызу 
тығыздығы балапандардың тірі салмағына, тіршілік қабілеттілігіне ешқандай 
кері әсер етпейді.  

Қазіргі кезде дамыған құс фабрикаларында бройлерлерді өсіру үшін 
механикаландырылған клеткалық батареяларды пайдаланады. Сондықтан, 
отырғызу мен еденде өсіру мәселелерін жедел түрде қарастыру қажеттілігі 
туып отыр.  

Л.Самойловтың [6] жүргізілген зерттеулерінде бройлерлерді бөлек өсіру 
әдісі барысында әтештердің салмағы 7,2%, ал мекиендердікі 11,4% артты. 
Жынысына қарай балапандарды бөлек өсіру әдісі экономикалык жағынан 
тиімді деп есептейді.  

ВНИТИП бройлерді жоғары тығыздықпен отырғызудың түрлі өсіру 
әдісіне зерттеулер жүргізілген. Ең жоғары көрсеткішке бройлерлерге құс 
қораның ауданына балапандарды үш апталығында 1 м2 алаңға 40 бас балапан 
отырғызғанда тиімді екендігі дәлелденген.  

Дж.Лудас және т.б.[7] зерттеулер бойынша үш апталық бройлер 
балапандары құс қораның жылу жүйесімен қамтылған жарты бөлігінде 
өсіреді де, ал қалған қораның жарты бөлігі 21 күндік балапандарды отырғызу 
үшін жылытылады. Нәтижесіне өсірудің соңында 16 мың бастың тірі 
салмағы: қораздар – 1960 г, тауықтар – 1673 г, өсімнің 1 кг салмағына 2,28-
2,35 кг жем жұмсалады. Жылу беру жүйесіндегі шығым 50 % қысқарды.  

Ағылшын зерттеушілері бройлер балапандарын өсіру кезеңінің алғашқы 
төрт апталығында 1 м2 алаңға 43 бас балапан отырғызып, қалған аптасында 1 
м2 алаңға 18-22 бастан отырғызуды ұсынады.  

Бройлерлерді клеткалық батареяда өсіруге кез-келген шарушылықтағы 
көлемі 18x24x3,2м болатын мекемені қолдану болады дейді. Отырғызу 
тығыздығы бройлерлерді өсіру мерзіміне, олардың сойыс кезіндегі 



салмағына, сондай-ақ клеткалардың конструкциясы мен 
азықтандырғыштардың орналасуына байланысты болады. Бройлерлерді 49 
күндігіне дейін өсіргенде бір балапанға клетка еденінен 245 см2 алаң 
бөлінеді. Клетка еденінің 1 м алаңына 28 балапан әтеш немесе 37-38 ұрғашы 
балапан отырғызылады.  

Бройлер - балапандарын интенсивті өсіру технологиясы арқылы еттің 
тауырлық қасиетін объективті бағалау мақсатында «Сapital project LTD» 
ЖШС құс фабрикасында арнайы зерттеу жүргізілді. Зерттеу барысында өсіру 
технологиясы, отырғызу тығыздығы, сою мерзімі сияқты факторлардың еттің 
сапасына әсерін салыстырдық.  

1-кесте – «Сapital project LTD» ЖШС- дегібройлер- балапандарын 
еденде және клеткалық батареяда өсіру әдістері 

Көрсеткіштер Еденде Клеткалық батарея 
Отырғызу тығыздығы, 1 м2 18 26 

Өсіру мерзімі, күн 40 40 
Бройлердің сақталуы, % 97 98 
Орташа тірі салмағы, кг 1,8 2,1  
Жүргізілген зерттеудің нәтижесі бойынша бройлер-балапандарын өсіру 

технологиясы белгілі дәрежеде әсер ететіні анықталды. 1 м2 алаңында 
отырғызу тығыздығы клеткалық батареяда 26 бас, еденде 18 бас 
орналастырылды. Бройлер - балапандарын 40 күндік жасына дейін клеткалық 
батареяда өсіру жағдайында орташа 2,1 кг тауық етін алуға мүмкіндік береді.  

Бройлер балапандарын 1 м2 алаңына тығыз орналастыру тірі салмағына, 
жем өтеміне тікелей әсер етеді. Сондай-ақ өсіру әдісіне, климатқа және 
экономикалық жағдайына тікелей байланысты. Балапандарды клеткада 
немесе еденде өсіру кезінде отырғызу тығыздығы біркелкі болмайды. 
Клеткада өсіру әдісі экологиялық жағдайды жақсартады, аурудың таралуын 
төмендетеді, механизациялық деңгейін жоғарылатады, еденге жұмсалатын 
шығымды азайтады.  

Бройлерлерді клеткалық батареяларда өсіру кезінде құс қораларын одан 
әрі тиімдірек пайдалануға болады, құстарды ұстап алу және құс орындарын 
терең төсемшелерден тазалау бойынша еңбексыйымды операцияларын 
қысқарту арқасында құс өсірушілердің еңбек өнімділігін арттыруға болады. 
Тордағы бройлерлер одан әрі тынық болады, бұл құстарды ұстаған кезде, 
олардың аз зақымдануына оң ықпал етеді. Төмендетілген салыстырмалы 
ылғалдылық және ауаның ластануы кезінде құстардың сырқаты төмендейді, 
оларды дегельминтизациялау қажеттілігі туындамайды. Бройлерлердің 
қозғалу белсенділігі маңызды төмендеу арқасында 1 басқа және тірі 
салмақтың өсімше бірлігіне азық шығыны төмендейді [8].  

Клеткада отырғызудың тиімділігі еденнің 1 м2 3 қабат клетка 
орналастыру мүмкіндігі болып табылады.  



Балапандар мен ересек құстарды клеткада ұстайтын қораларда өсіру жер 
алаңын неғұрлым тиімді пайдалануға, өндірістік қоралардың қажеттігін 3-3,5 
кемітуге, ауыр жұмыстарды механикаландыруға, балапандарды өсірудің 
маусымдылығын болдырмауға, оларды ауруға ұшыратпауға, су құбырының, 
канализацияның, электр жүйесінің ұзындығын едәуір кемітуге мүмкіндік 
береді. Мұның бәрі құрылысқа жұмсалатын қаржыны кемітеді және құс 
шаруашылық тауарлылығын арттырады, экологияны жақсартады. 

